
Artisanadi, mastergn, industria 

Fin il 20. tschientaner tempriv era l’agricultura la basa d’existenza la pli 
impurtanta da la populaziun grischuna. Durant il temp modern tem-
priv dominava en vastas parts dal chantun l’emprim in’economia da 
subsistenza purila che serviva a l’autoprovediment e che cumpilava – 
sper la cultivaziun dad ers e la tratga da muvel – er in grond dumber da 
products che vegnivan fatgs sezs en chasa, numnadamain vestgadira, 
mangiativas, guaffens ed iseglia. Lavurs che surpassavan quai vegnivan 
exequidas da ferrers, resgiaders u muliners indigens che exercitavan que-
stas professiuns savens sco gudogn accessoric, sco er da mastergnants 
ambulants, per exempel chalgers, chalderers u scrinaris. Pussaivladads 
da generar in gudogn supplementar purscheva a la populaziun rura-
la – ultra da l’industria da minieras e da la selvicultura – en spezial il 
transport da rauba sur ils pass alpins grischuns impurtants.1 Mastergn 
da professiun u artisanadi (d’art) spezialisà è cumprovà ordaifer ils cen-
ters economics pli gronds Cuira, Tusaun, Glion e Tavau mo en singuls 
cas, oravant tut per lung da las axas da transit las pli impurtantas. 23.02  
Impurtanta era ultra da quai l’emigraziun – l’emprim primarmain stagiu-
nala e limitada temporarmain – en spezial en la Lumbardia vischina ed a  
Venezia, nua che Grischuns n’eran betg mo activs sco pastiziers e mai-
sters constructurs, mabain er sco simpels lavurants auxiliars, spazzacha-
mins, chalgers da reparatura u cromers.  30 Migraziun

La pitschna impurtanza ed il status social plitgunsch bass dals ma-
stergnants da champagna ed ambulants stevan en in tschert cuntrast 
cun la superbia gronda e segira dals commembers da las mastergnanzas 
da Cuira. Il reglament da las mastergnanzas introducì l’onn 1465 e re-
novà l’onn 1577 permetteva als mastergnants da la citad tant d’exercitar 
influenza politica sco er da sa segirar privilegis economics. Commer-
ziants stuevan esser obligatoricamain commembers d’ina da las tschintg 
mastergnanzas e pia observar la vasta ovra reglamentara che cuntegneva 
per exempel prescripziuns davart la grondezza maximala dal manaschi, 
ils temps da lavur u la scolaziun dals emprendists. 23.01 Quai per cun-
tanscher ina tscherta restricziun da la concurrenza ed ina garanzia da 
la qualitad ed il medem mument per impedir decididamain che mana-
schis pli gronds possian sa domiciliar en citad.2

Stentas d’etablir manufacturas preindustrialas sa limitavan corre-
spundentamain – cun paucas excepziuns sco per exempel la vaschlaria 
Lötscher a St. Antönien3 23.08 – cunzunt als conturns da Cuira. A las 
manufacturas da mangola e da saida cumprovadas qua e là il 18. tschien-
taner è il pass envers in manaschi industrial mecanisà però gartegià mo 
darar, ed er il sistem da commerzi intermediar decentral che sa basava 
sin lavur a domicil e che prosperava en auters chantuns rurals n’ha betg 
pudì sa far valair a lunga durada.4

Il 19. tschientaner tempriv n’han ni las stentas motivadas socialmain 
da promover interpresas industrialas cun l’intent da cumbatter la po-
vradad ni l’aboliziun da las mastergnanzas a Cuira l’onn 1840 pudì in-
stradar ina midada da tendenza persistenta envers in’industrialisaziun 
en il Grischun.5 Motivs pon er esser stadas las aspiraziuns politicas 
manglusas e la mancanza da centers da consum; bain pli decisivas eran 
però las grondas distanzas als centers da vendita impurtants sco er ils 

23.02
Topografia schematica dal mastergn 
en il Grischun fin l’onn 1850
Mastergns pratitgads sco professiun èn 
cumprovads ordaifer il centrum urban da 
Cuira mo darar, per exempel en lieus 
economicamain impurtants per la regiun 
u per lung da rutas da pass transalpinas. 
Ins po però menziunar per tut las regiuns  
dal chantun er mussaments exemplarics  
per artisans e mastergnants spezialisads. 

23.01
Las mastergnanzas en la citad da Cuira, 
1465–1840
En la constituziun da la mastergnanza da 
l’onn 1465 èn numnadas tschintg master-
gnanzas – viticulturs, chalgers, schneders, 
ferrers e furners. Sin basa dal plan da mesi-
raziun uffizial èn reproducidas las vopnas ed 
ils lieus da las tschintg chasas da la master-
gnanza en la citad veglia da Cuira ch’era  
circumdada enfin la fin dal 19. tsch. dal mir 
da la citad medieval.

Mastergnanza dals ferrers
Paradiesplatz 11 / Kornplatz 3
Tagliacrappa, miradurs, lainaris, picturs, vaidrers, sellers, charrers, 
tschercladers, roders, aurers, sculpturs, scrinaris, chalderers, 
culachantas, culazains, cuirassers, produciders da plattas, tievlers, 
tolers, culaders da metal cotschen, turnaders, ferrers d’armas, 
ansertgladers, petgners, serrers, ferrers

Mastergnanza dals viticulturs
Pfisterplatz 1/ Kupfergasse 1
Possessurs da terren

Mastergnanza dals chalgers
Süsswinkelgasse 7 / 8
Mazlers, chalgers, cuntschaders

Mastergnanza dals furners
Kornplatz 10
Muliners, commerziants da victualias, 
cumpraders da graun, ustiers, 
pestgaders, barbiers, survegliaders 
dal bogn, furners

Mastergnanza dals schneders
Kirchgasse 14
Martgadants da ponn, tagliaders da ponn, 
pellitschers, cromers, tessunzs, tretschers, 
chapellers, schneders

	 center urban cun mastergnants da professiun (mastergnanzas)
	 center economic regiunal cun mastergns da professiun
	 port / susta, center economic local cun mastergn 
	 cumprovas singulas exemplaricas per artisanadi e mastergn spezialisà

	 zonas da tempra agricula cun in gudogn accessoric puril (p.ex. ferrer) 

	ruta dal Pass dal Set

	 zonas da transit: agricultura, interpresas da transport e
	 mastergn da professiun per lung da vias da traffic impurtantas
 

	ulteriuras rutas da pass transalpinas impurtantas, per las 
	 qualas pon er vegnir premessas zonas da transit d’ina intensitad 
	 che variescha

1	 Bugnei: Josef Antoni Deragisch, vaschler / tschentapignas
2 	 Val Calanca: W. Schinegger, vendider da rascha
3 	 Roveredo: Enrico Zuccalli, maister constructur / impressari
4 	 Panaduz: Peter Moron, tipograf
5 	 Val Bondasca: Giovanni Zarucchi, turnader da crap da lavetsch
6 	 Filisur / Prag (CZ): Peter Lorenz, pastizier

7 	 St. Antönien: Andreas Lötscher, vaschler / tschentapignas
8 	 Tavau / St. Petersburg (RUS): Salomon Wolf, pastizier
9 	 La Punt Chamues-ch: Conradin Colani, scrinari d’art
10 	Poschiavo: Paolo Antonio Gaffori, culazains
11 	Ftan: Jakob Florineth, muliner
12 	Strada: Nuot Cla Janett, tipograf

23.07
La baselgia da Minca cun 
clutgers «grischuns»
La Theatinerkirche a l’Odeonplatz a Minca  
è vegnida terminada ils onns 1670 sut la  
direcziun dad Enrico Zuccalli. La concepziun 
dals clutgers e da la cupla sa basa sin plans 
dal maister constructur oriund da Roveredo.

23.08
Pigna da plattinas da St. Antönien
Detagls d’ina pigna da plattinas dad 
Andreas Lötscher (1787–1852) cun motivs 
tipics: animals da niz alpins, puschels 
da flurs e cuntradas da fantasia. La pigna 
da l’onn 1822 stat en la chasa «Haus am 
Platz» a Pany.

1

	 manaschis suttamess a la lescha da fabrica 	

	 cun dapli che 20 persunas emploiadas

Branschas industrialas 

 

	 lain / construcziun

	 palpiri / stampa

	 maschinas

	 textilias / vestgadira

	 victualias

	 viafier

	 energia

	 materias primas / material da construcziun

	 metal

	 nettegiament

Dumber da las emploiadas e 
dals emploiads
 

	 100–199 lavurantas e lavurants
	 200–249 lavurantas e lavurants
	 250–499 lavurantas e lavurants
	 500–999 lavurantas e lavurants
	 > 1000 lavurantas e lavurants

Branschas industrialas

1 	 intermediaziun da lavur
2 	 alloschament
3 	 furmaziun
4 	 products chemics
5 	 apparats per elavurar datas, products 
	 electronics ed optics
6 	 viafier
7 	 equipament electric
8 	 provediment d’energia
9 	 finanzas / assicuranzas
10 	 perscrutaziun / svilup
11 	 fatgs da sanadad
12 	 commerzi a l’engrossa
13 	 instituziuns e chasas da dimora
14 	 construcziun auta / bassa
15 	 tecnologia d’infurmaziun
16 	 represchentanzas d’interess, uniuns religiusas

17 	 construcziun e reparatura da maschinas
18 	 medias / communicaziun
19 	 producziun da mangiativa / da pavel
20 	 administraziun publica / defensiun
21 	 producziun da palpiri
22 	 products farmaceutics
23 	 explotaziun / producziun da materias primas
24 	 servetsch da segirezza
25 	 transport / servetschs da traffic
26 	 differents servetschs

23.03
Rait da viafier e manaschis cun dapli che 
20 collavuraturs, 1858–1911
Colliaziuns da traffic sco factur per l’attracti-
vitad dal lieu: manaschis gronds èn s’etablids 
dapi ils onns 1860 per lung da colliaziuns da 
traffic impurtantas – u en destinaziuns turi-
sticas relevantas. Durant il temp da fluriziun 
da l’engrondiment da la rait da viafier enturn 
l’onn 1900 dominavan interpresas da lain, 
da construcziun e da viafier la glista dals  
manaschis da fabrica grischuns. 

23.04
Rait da viafier e manaschis cun dapli che 
100 collavuraturas e collavuraturs, 2022
Arguments da la geografia da traffic deter-
mineschan er anc l’onn 2022 la topografia 
economica dal Grischun: ils passa 90 mana-
schis gronds cun dapli che 100 collavuratu-
ras e collavuraturs – dals quals valan mo gist 
diesch sco manaschis d’industria – sa con-
centreschan anc adina sin la Val dal Rain da 
Cuira bain accessibla e sin ils centers turistics 
sco Tavau e San Murezzan.

Artisanadi, mastergn, industria23 111110



23 auts custs da transport. Impuls decisivs ha la finala dà la connexiun da  
Cuira cun la rait da viafier naziunala l’onn 1858 sco er la discussiun 
d’ina rait da viafier transalpina. Las interpresas industrialas grischunas 
las pli impurtantas dal 19. tschientaner sco per exempel las filandarias a 
Trun, a Seglias u al Meiersboden a Cuira sco er la fabrica da palpiri e da 
maschinas a Landquart èn vegnidas situadas ils onns 1860 per lung da 
las axas da transport gia existentas u supponidas.6 Cuntrari a l’emprima 
mesadad dal tschientaner èn manaschis da fabrica novs vegnids fundads 
per gronda part per motivs chapitalistics e savens er cun agid da meds 
finanzials externs.7 Er fundaziuns posteriuras sa concentravan sin la Val 
dal Rain da Cuira sco er – en ina dimensiun pli pitschna – sin Tavau 
ch’era da vegl ennà economicamain impurtant ed – a partir da l’onn 
1890 – collià cun la Viafier retica. En las autras regiuns pudevan s’etablir 
manaschis pli gronds cun dapli che 20 collavuraturas e collavuraturs 
quasi mo en ils secturs da lain e da construcziun, da palpiri e da stampa 
sco er d’energia. 23.03 En general aveva la producziun industriala en il 
chantun Grischun però fin lunsch en il 20. tschientaner mo in’impur-
tanza economica marginala – er curt avant la Segunda Guerra mundia-
la lavuravan mo gist 25,5 pertschient8 da las persunas cun activitad da 
gudogn en il segund sectur (media svizra: 43,5  %9).

Las midadas profundas dals fatgs dal traffic il 19. tschientaner han 
dentant chaschunà vastas transfurmaziuns economicas er per il Gri-
schun rural. Il traffic da transit sur ils pass grischuns è dà ensemen per-
via da l’avertura da las lingias da viafier transalpinas en las regiuns da las 
Alps cunfinantas (Gottard, Brenner) e viturins, ferrers, ustiers e roders 
han pers lur lavur. Las pussaivladads da gudogn èn per part vegnidas 
substituidas da l’extensiun da las infrastructuras da traffic  06 Colliaziuns  

da traffic e da las ovras idraulicas  18 Forza idraulica sco er dal turissem cre-
schent  24 Turissem. Quai ha dà vers la fin dal tschientaner in schlantsch 
al mastergn ch’era fin lura sviluppà mo pauc.10 Tuttina è s’etablì il nov 
model da scolaziun da l’emprendissadi mo en moda tardivanta, l’em-
prim en ils centers economics Cuira, Tusaun e Tavau. 23.05 In’avischi-
naziun a la diversitad dals mastergns en il Grischun il cumenzament dal 
20. tschientaner dat – pervi da mancanza da funtaunas da datas sistema-
ticas – ina glista da las exposituras e dals expositurs da la quarta exposi-

ziun da mastergn a Cuira l’onn 1913. Accentuada saja qua en spezial l’im-
purtanza da l’artisanadi da metal e da la branscha relativamain giuvna 
da la producziun da vivondas e da products da giudiment. 23.06, 23.09

Suenter l’irrupziun economica avant e durant la Segunda Guerra 
mundiala, che ha er da far cun ina diminuziun temporara dal turissem, 
èn – durant la segunda mesadad dal 20. tschientaner – las structuras 
sa midadas svelt e definitivamain en direcziun d’ina societad da ser-
vetschs.11 Entant che l’agricultura ha pers cuntinuadamain impurtanza 
a partir dals onns 1940, aveva il terz sectur gia l’onn 1970 la quota d’oc-
cupaziun la pli gronda. L’industria è restada – malgrà in maximum tem-
porar ils onns 1960 – constantamain sut la media svizra e n’è mai stada 
en il Grischun il sectur dominant.12 Oz lavuran stgars trais quarts da las 
persunas occupadas en il sectur da servetschs, bundant 20 pertschient 
en l’industria ed en il sectur da construcziun e mo tschintg pertschient 
en l’agricultura.13 La pli gronda part dals manaschis cun dapli che 100 
persunas occupadas tutga als fatgs d’alloschament, da sanadad e da fur-
maziun; ina grondezza da manaschi da passa 500 collavuraturas e colla-
vuraturs cuntanschan percunter mo sis interpresas dals secturs oravant 
tut tecnics. Quellas sa concentreschan en la Val dal Rain, a Panaduz 
ed a Domat sco er en la regiun da Landquart e da la part davant dal 
Partenz. 23.04

0

15 000

10 000

5000

1891/92 1901/02 1911/12 1921/22 1931/32 1941/42

20 000

25 000

30 000

35 000 CHF23.05
Promoziun da la furmaziun professiunala 
cun daners federals, 1890–1942
La furmaziun professiunala da mastergn e 
d’industria ha mo plaunsieu fitgà pe en il 
Grischun – cun ina pitschna irrupziun durant 
la Segunda Guerra mundiala – a partir dal 
cumenzament dal 20. tsch. Las scolas pro-
fessiunalas èn vegnidas subvenziunadas per 
maximalmain 50  % cun meds federals, il rest 
dals custs èn vegnids cuvrids dal chantun sco 
er fin ils onns 1940 da contribuziuns dal le-
gat Tester (fundaziun da l’impressari basilais 
Josua Tester ch’è creschì si en il Grischun).

22

12

10

6

Davos

17

Moesa
2

20

Landquart
9

103

Chur

23.06
Manaschis a l’exposiziun d’industria 
e mastergn, 1913
Tar l’exposiziun d’industria e mastergn dal 
1913 a Cuira sa preschentan per l’emprima 
giada numerus manaschis da differentas 
regiuns dal chantun cun in stan u cun ina 
contribuziun. Questa preschentaziun da la 
situaziun mumentana a maun dal schema 
da branschas da l’exposiziun n’è però betg 
represchentativa, dat però tuttina ina 
bun’impressiun da la diversitad da la cun
trada da mastergn e d’industria dal Grischun 
curt avant l’Emprima Guerra mundiala. 
I sa mussan er caracteristicas regiunalas sco 
la grond’impurtanza dals fatgs da construc
ziun a Tavau, quai che ha bain da far cun il 
turissem. 

Meds finanzials federals 
en francs svizzers 

	 Albula
	 Moesa
	 Engiadina Bassa / Val Müstair
	 Bernina
	 Landquart
	 Viamala
	 Plaun
	 Surselva
	 Malögia
	 Prättigau / Davos
	 Plessur

Dumber dals manaschis l’onn 1913
tenor regiun
 

	 scolaziun
	 stamparia e tipografia
	 mastergn singul
	 commerzi spezialisà
	 mecanica da precisiun, bischutaria
	 fotografia
	 tessaria da chasa
	 apicultura
	 pictur, tapezader
	 maschinas, apparats
	 artisanadi da metal
	 mangiativa e products da giudiment
	 construcziun da pignas
	 farmazia, cosmetica
	 chalger 
	 industria da textilias e vestgadira
	 lainaris, scrinaris, firmas da construcziun

1	 Jenny 1991, p. 69–70; Hilfiker 2000, p. 57; Hilfiker 2018, p. 33.
2	 Hilfiker 2000, p. 58–61; Wendler 2018; Wendler 2020.
3	 Heege 2019.
4	 Hilfiker 2000, p. 61.
5	 Jenny 1952; Weiss 2016, p. 56–61. 
6	 Simonett 2000, p. 63–79.
7	 Jenny 1991, p. 70–80.
8	 HSSO 2012, tab. F.31.
9	 Ibid.
10	Simonett 2000, p. 74–77.
11	Hitz 2018, p. 62.
12	Statistica istorica da la Svizra HSSO 2012, tab. F.31.
13	UST 2022.

23.09
Placat da l’exposiziun d’industria 
e mastergn, 1913 
Placat da reclama da la quarta exposiziun d’industria 
e mastergn che ha gì lieu sin l’areal Quader a Cuira  
dal fanadur fin l’october 1913.

23.10
Fabrica da «fidelins» a Cuira, onns 1970
En la J. Caprez-Danuser SA – curtamain CADA – fundada 
l’onn 1841 vegnivan producids products da pasta durant 
165 onns, tranter auter er bizochels grischuns. Gia l’onn 
1870 è la fabrica vegnida mecanisada.

